Jawabin Sakatare John Kerry Game Da Ranar
Jin Kai Ta Duniya

Yau, muna girmama daukacin masu aikin jin Kai na duniya — jama’ar da suka
fuskanci hadarurruka, domin su ceto rayuka, a fagen daga da kuma taimaka wa
wadanda suka kasance cinin wani bala’i, da kuma sake daidaita rayuwar al’'umma.
Daya daga cikin babbar damar da gudanar da aikin sakataren gwamnati, ita ce ta
gane wa idanu, irin gawurtaccen aikin da maza da mata ke yi, na yi wa wadanda
bala’i ya yi wa illa hidima. Na sadu da shugabanni da kuma al’'ummar Kasar Iraq,
wadanda ke fama da bala’in Kungiyar ISIL. Na kuma ga irin mayar da hankalin da
ma’aikatan kula da ‘yan gudun hijira ke yi, a kan iyakar Kasar Syria, da taimakon
da jama’ar Kasar Syria da maKwabtansu ke fara da shi, na daya daga cikin
munanan rikice-rikicen wannan zamanin. Na yi magana da gwarzayen yankin
Juba, wadanda, a yau, suke yin duk abinda ya kamata, na ganinsun bai wa, aKalla,
mutane miliyan uku da dubu 900, na Kudancin Sudan, abinci, da kuma ceto
rayuwar daukacin al’'ummar daga sharrin fari.

Mazan da matan, da ma Kananan yaran da wadannan rikice-rikice suke haddaba,
wani dan bangare ne, na mutane miliyan 108, a duniya, dake fama da tashe-tashen
hankula, ko lalacewar yanayi da kuma bukatun neman again.

A kowane fanni, aikin agajin — bisa ga juriya da kuma gagarumar kamala — suna
share wa wadannan, jama’ar dake kukawa, hawaye, da kuma bukatun yau da
kullum. Suna bayar da abinci da ruwan sha, da tufafi, da mafaka, da kuma
magunguna, a inda wadansu suka kasa, ko suka Ki yi. Suna hidimar hada kawunan
Kananan yaran da aka ware daga iyayensu da iyalansu, a sakamakon tashin hankali
ko kuma tarzoma. Suna taimaka wa wadanda ake yi wa fyade, da kuma taimaka
wa duniya, wajen bayyana kukanta, da murya daya, kan cewa yin fyade, a
matsayin wani makamin yaKi da tursasawa, ba abin amincewa ba ne, a wannan
Karnin na 21.

A matsayinta na babbar Kasar da ta fi kowace Kasar duniya, bayar da agaji, Kasar
Amirka, ta dage bisa ga KoKarinta, na yin duk abinda ya dace, wajen wadata masu
ayyukan agajin da harkokin tsaro da kuma kiyayewar hadurra. Amma, a yau, muna
tunawa da maza da matan da suka rasa rayukansu, a sakamakon wannan Kwazon
da suka nuna.



A fadin Kasashe 30, a bara, ma’aikatan agaji 155 ne suka rasa rayukansu.
Wadannan mazan da matan, sun bayar da abinda ba a iya bayarwa, ga wadanda ba
su da komai. A yau, muna jadadda bayar a Kwazonmu, ga wannan harkar, ta tara
gudunmawa da sare hawaye da kuma nuna soyayya ga wadanda suka fi kowa
bukatarsu. Muna tunawa da wani babban al’amari, na duniya, da ya sa suka bayar
da rayukansu, don tabbatarwa.

Muna tunawa da ma’aikatan Kasar Afghanistan, shida, na Hukumar Aiwatar da
Hadin Kai da BunKkasa Al’amurran da aka harbe, a lokacin da suke aikin raya
karkara, a arewacin Largin Faryab, na Kasar ta Afghanistan. Muna tunawa da wani,
a Kasar Kenyan, da kuma biyar na Kasar Somalia, da kuma biyu, daga Afrika ta
Kudu, da aka kashe, a harabar Majalisar Dinkin Duniya, dake Birnin Mogadishu.
Muna tunawa da wadansu ma’aikatan aikin agaji, biyar, daga Kudancin Kasar
Sudan, da aka kashe, a farkon wannan watan, don kawai suna ‘yan kabilar Nuer.
Muna tuna su, da kuma girmama su, ta hanyar ci gaba da abinda suka gadar ma na,

wajen tsayin-dakar kare mutuncin bil adama, a duk lokacin da ake neman banzanta
shi.

A yau, kamar yadda Kasar Amirka da sauran al’ummar duniya za su iya tunawa,
da sunayen wadannan mutanen da kuma daukacin masu bayar da aikin agaji, muna
tuna irin hakKin da ya rataya a wuyanmu, na jadadda muhimmancin abin gadon
kowane rayuwa, da kuma abinda rayukanmu ke bukata. A duk lokacin dake da
ayyukan yi, masu dama, muna tuna irin gagarumin aikin agajin da kuma irin
abinda za mu iya yi wa masu aikin agajin.



